
Tilsyn ved Førde produksjon – krav om retting av avvik - varsel om gebyr

Rapporten omhandlar funn som kontrolløren kunne observere eller på annan måte fekk kjennskap til 
under tilsynet. Funn vert omtalt som avvik frå krav i ureiningslova med forskrifter, merknader om 
forbetringspunkt eller andre forhold som kan vere viktig å omtale nærare. Rapporten omtalar også 
varsel om kontrollgebyr.

Informasjon om kontrollen

Kontaktperson i verksemda: / tlf. / epost:
Rune Haugen 

Frå miljøvernavdelinga hos Fylkesmannen:
Anne Sigrid Loftesnes Harjo

Desse hovudtema vart kontrollert:
  Internkontroll (ytre miljø)
  Risikovurdering
  Utslepp til luft eller vatn
  Støy
  Løyvet med vilkår
  Forskriftskrav
  Anna: 

  Avfallshandtering ordinært avfall
  Handtering av farleg avfall (merking, 

emballering, mellomlagring, levering)
  Handtering av kjemikal (klassifisering, 

merking, emballering)
  Sikkerheitsdatablad
  Substitusjon

Bakgrunn for kontrollen:
  Frekvensbasert inspeksjon
  Frekvensbasert revisjon
  Kontrollaksjon
  Ny verksemd (ikkje kontrollert før)
  Nytt løyve (ikkje kontrollert før)

  Oppfølging av eigenrapport 
  Oppfølging av klage/hending/tips
  Oppfølging av siste kontroll
  Kartlegging
  Anna

Hovedfunn frå kontrollen

Det vart påvist 2 avvik og 2 merknader. Avvik og merknader er nærare omtalt frå side 3 i dette skrivet. 
Melding om retting av avvik, evt. ein tidfesta handlingsplan for tiltak som skal iverksetjast, må vere 
sendt til Fylkesmannen innan 07.04.2014. 

Rapporten vert vurdert som endeleg dersom vi ikkje får tilbakemelding om faktiske feil eller 
mistydingar innan 2 veker etter at rapporten er motteken. Varsla kontrollgebyr vert då sendt frå 
Miljødirektoratet for innbetaling til staten.

Med helsing

Brevet er elektronisk godkjent og er utan underskrift

Grete Hamre Anne Sigrid Loftesnes Harjo
overingeniør overingeniør

Informasjon om verksemda

Namn på verksemda:  Veidekke industri AS -
Førde produksjon

Organisasjonsnr.:  913536770

Stad og kommune:  Øyrane, Førde kommune Kontrolldato: 26.02.2014.
Postadresse: 6800 Førde ISO 14001-sertifisert    EMAS-registrert

Om kontroll frå ureiningstilsynet

Rapporten er utarbeidd etter kontroll ved Førde produksjon, Førde kommune den 26.2.14.

Kontrollen vart gjennomført ved gransking av dokument, ved intervju av leiing og sentralt plassert 
person i organisasjonen, og ved verifikasjon av at rutinar, prosedyrar og instruksar vert følgde i 
praksis. Rapporten inneheld omtale av kontrollen og dei avvik og merknader innan miljøvernavdelinga 
sitt forvaltningsområde som vart avdekte. Vi vil gjere merksam på at ikkje alle sider av verksemda 
som kan ha noko å seie for ytre miljø vart granska ved kontrollen. Verksemda må sjølv aktivt utøve 
internkontroll, avdekkje feil og manglar og iverksetje nødvendige tiltak.

Definisjonar:

Avvik Brot på krav som er fastsett i eller med heimel i helse-, miljø, og 
tryggleikslovgivinga. (Døme er brot på krav i ureiningslova eller produktkontrollova, 
forskrifter til lovene, utsleppsløyve, og verksemda sine eigne rutinar som er 
nødvendige for å stette styresmaktene sine krav.)

Merknad Tilhøve som tilsynsetatane meiner det er nødvendig å peike på for å ivareta helse, 
miljø og tryggleik, og som ikkje vert omfatta av definisjonen for avvik. (Brot på eigne 
rutinar som inneheld strengare krav enn lovkrava, kan verte omtala som merknad.)

Vi gjer merksam på at oversikt over miljøloverket kan ein finne på www.lovdata.no eller vist til frå 
www.miljodirektoratet.no (sjå under regelverk). Dei viktigaste HMS-krava finn ein på nettstaden 
www.regelhjelp.no. Reglane om gebyrinnkrevjing finn ein under kap. 39 i ureiningsforskrifta. 
Papirversjon av kapittelet kan de få hos Fylkesmannen.

Vi vil streke under at oppdatert oversikt over regelverk og fokus på vedvarande forbetringar vil på sikt 
styrke grunnlaget for sikker og lønsam drift. Vi vil nytte høvet til å takke for ein god gjennomgang og 
ønske lukke til vidare.

Oppfølging etter kontrollen

Verksemda pliktar å rette opp avvika som er omtalt i rapporten så snart som råd.  
For å kunne kontrollere at avvika er retta opp, ber vi om at verksemda skriftleg melder
attende at tilhøve er kome i orden, og at ein gjer greie for dei gjennomførte eller planlagde
tiltaka innan 07.04.2014. Fylkesmannen ventar at verksemda legg ved dokumentasjon på
gjennomførte tiltak, t.d. bilete, kopi av deklarasjonsskjema, kopi av rutinar for handtering av farleg 
avfall og kjemikalie, kjemikalielister.

Varsel om gebyr for kontroll

Verksemder skal betale gebyr for kontroll frå Fylkesmannen, jf. forskrift om begrensning av 
forurensning (ureiningsforskrifta) § 39-3. Gebyret skal dekkje kostnader med førebuing, 
gjennomføring og oppfølging av kontrollen. Gebyrsatsar for kontroll hjå verksemder utan løyve er 
fastsett i ureiningsforskrifta § 39-7. Det vart gitt informasjon om gebyrsystemet på kontrollen.

Fylkesmannen varslar med dette at Veidekke industri - Førde produksjon skal betale eit gebyr 
på kr. 4 500,- for den gjennomførte kontrollen.

Vedtaket om gebyr kan påklagast til Miljødirektoratet, jf. § 28 i forvaltningslova. Dersom vi ikkje får 
kommentar til varselet innan 3 veker, reknar vi vedtaket som endeleg og faktura med 
innbetalingsblankett vert då sendt frå Miljødirektoratet for innbetaling til statskassa. Gebyret må 
betalast innan 30 dagar etter fakturadato. De kan klage på vedtaket om gebyr.  Eventuell klage bør 
vere skriftleg grunngjeven, adresserast til klageorganet Miljødirektoratet, men må sendast via 
Fylkesmannen. Fylkesmannen vil vurdere endring av vedtaket eller sende saka vidare til klageorganet 
for endeleg vedtak. Ein eventuell klage vil ikkje få oppsetjande verknad, og gebyret som er fastsett 
ovafor må betalast inn. Dersom klageorganet tek klagen til følgje, vert for mykje innbetalt beløp 
refundert.

Offentlegheit av rapport

Rapporten vil verte tilgjengeleg for innsyn via Fylkesmannen sitt elektroniske arkiv, jf. 
offentlegheitslova.

Avvik

Desse avvika vart påvist under kontrollen:

Avvik 1 Verksemda har mangelfull internkontroll

Avvik frå: Forskrift om systematisk helse-, miljø- og sikkerhetsarbeid i virksomheter 
(Internkontrollforskrifta), § 5, andre ledd 

Kommentar:

Verksemda manglar dokumenterte rutinar for handtering av farleg avfall og kjemikal
Internkontrollforskrifta krev at alle verksemder med tilsette skal ha internkontrollsystem, og at visse 
delar av internkontrollen må kunne dokumenterast skriftleg. 

På kontrolldagen kunne det ikkje visast til skriftlege rutinar for handtering av kjemikal eller farleg 
avfall. Verksemda må kunne vise til interne avfallsrutinar for farleg avfall og kjemikal. Ei slik rutine bør 
minst omfatte noko kort om viktigaste regelverk/sentrale forskriftskrav, ansvarsforhold, kva type avfall 
som oppstår av drift, korleis dei ulike fraksjonane skal handterast/lagrast, og at det vert levert til 
godkjent mottakar årleg når ein overskrid 1 kg i året.

Avvik 2 Verksemda har manglar ved kjemikaliehandteringa si

Avvik frå: Forskrift om systematisk helse-, miljø- og sikkerhetsarbeid i virksomheter, § 5, 
andre ledd punkt 7 og produktkontrollova § 3.

Kommentar:

Verksemda har ikkje ein oppdatert kjemikaliedokumentasjon, for eksempel HMS-
sikkerheitsdatablad
Stoffkartoteket inneheld sikkerheitsdatablad frå 2002 og 2006 og på produkt som ikkje vart nytta. 
Verksemda må oppdatere stoffkartoteket. Sikkerheitsdatablad som er eldre enn 2-3 år gamle vil ofte 
ha blitt erstatta med reviderte utgåver frå produsenten. Innføring av ny klassifisering og merking av 
kjemikaliar (CLP) i 2012 har bl.a. gitt nye faresymbol og nye fare- og sikkerheitssetningar.

Merknader
Følgjande tilhøve gav grunn til merknader under kontrollen: 

Merknad 1
På verksemda sitt område står tankar for lagring av bitumen og asfaltlim. Tankane står på 
asfaltdekke, utan noko form for oppsamlingsvern.

Miljøverndepartementet har nyleg vedteke ny forskrift (kap 18 i ureiningsforskrifta: Tanklagring av 
farlege kjemikalier og farlig avfall) som trådte i kraft 1. jan 2014. Forskrifta gjeld for tankar for 
petroleumsprodukt på meir enn 10 m3, og set mellom anna krav til oppsamlingsarrangement på 
tankparkar som minst skal vere på 110 % av den største tanken sitt volum. 

Merknad 2
Alle som nyttar produkt og kjemikaliar har aktsomheitsplikt (jf. produktkontrollova § 3), og skal vite kva 
eigenskapar kjemikaliane har og kva ein må passe på ved bruk av kjemikaliar. Verksemda hadde 
kjennskap til substitusjonsplikta og var kjent med utskifting av helse- og miljøskadelege produkta med 
mindre farlege produkt t.d ved skifte av ein type asfaltrens. Denne substitusjon var ikkje skriftleg 
dokumentert. Verksemda har eit sjølvstendig ansvar for at substitusjon blir gjort. Verksemda bør få på 
plass ein skriftleg dokumentasjon som viser at verksemda har gjort ei systematisk vurdering av 
substitusjon av kjemikal i henhold til produktkontrollova § 3a.


